 Eg skrivi
Fororð


Uppgávur til bøkurnar 

”Eg skrivi”

Í sambandi við bøkurnar EG SKRIVI, havi eg gjørt nakrar uppgávur, sum kunnu nýtast saman við áðurnevndu bókum. Talan er um trý sløg av uppgávum: 
· venjingaruppgávur
· eykauppgávur 
· kekkuppgávur.

Ætlaninin við venjingaruppgávunum er, at næmingarnir kunnu venja ávís evni meira, um tørvur er á tí. Ikki er møguligt í eini bók at hava eina ørgrynnu av sama slag uppgávum, men við hesum uppgávum hevur lærarin møguleika at lata næmingarnar, ellar summar næmingar, venja ávís mállæruevni meira. Ovast á síðunum sæst, hvørja síðu í EG SKRIVI venjingaruppgávan er ætlað til.

Eykauppgávurnar eru ikki beinleiðis knýttar at ávísum síðum í bókini, men kunnu heldur nýtast sum uppgávur til teir næmingar, ið arbeiða skjótt.

Í sonevndu kekkuppgávunum eru uppgávur, sum næmingarnir hava arbeitt við í allari EG SKRIVI bókini. Hesar uppgávur eru ætlaðar sum royndaruppgávur fyri at vita, um næmingarnir duga tað, teir hava lært ella ikki. Best er um næmingarnir ikki fáa hjálp at loysa kekkuppgávurnar 
Lærarin rættar kekkuppgávurnar, og tær eru tí ikki sjálvrættandi. Lærarin sær, um næmingar duga tað, teir hava arbeitt við ella ikki. 
Eru onkur mállæruevni, næmingar ikki duga, ber til at venja júst hesi evni, t.d. við at arbeiða við venjingaruppgávunum.

Høvundurin

